
〈德為師。人始知學。王大寳以諫坡風采動朝端。士負氣節。孝宗嘗問大寳潮風俗如何。大寳對曰。地瘦㘽松柏。家貧子讀書。習尚至今。然潮陽志云〉

〈城號鳳栖。俗傳鰐徒。余崇龜文海氣昏昏水拍天。韓文公詩。州南數十里。有海無天地。颶風有作。掀箕眞差事。文公詩。州之南境。漲海連天。毒霧瘴〉

〈氣。日夕多作。韓文公潮州謝表。閩南西越之界。韓文公所作少府胡公碑。輿地紀勝能一潮人於詩書之習州人知書。自文公始。潮陽圖經。稻得再〉

〈熟。蠶亦五收。寰宇記。大海在其南。韓退之鰐魚文。潮之州云云。鰐魚稻蠏。不暴天物。皇甫持正集。韓文公神道碑。公為州刺史。洞獠海夷。陶然邊生。〉

〈云云州之南境。漲海連天。毒霧瘴氛。日夕發作。退之潮州表。臣所領州在廣府極東界。濤瀧壯猛。颶風鰐魚。患禍不測。云云閩南兩越之界。韓文少〉

〈府監胡公墓碑。東越王餘善至揭陽。漢書。東越王餘善請以卒八千人撃南越。王揭陽以風波為解。即此也。一潮州耳。或曰。金城者。以是山舊屬于〉

〈金氏。曰鳳水者。以鳳凰山一水緣溪而出。曰鰐渚者。以韓公驅鰐之舊。曰揭陽者。蓋有於古之舊縣。曰潮陽。蓋有取於今之郡名。圖經序。方輿勝〉

〈覧在廣府極東。韓愈潮州謝表。臣所領州。云云界上去廣府雖云才二千里。然來徃動皆經月。過海口。下惡水。濤瀧壯猛。難計程期。颶風鰐魚。患禍〉

〈不測。州南近界漲海連天。毒霧瘴氛。日夕發作。臣少多病。年方五十。髮白豳落。理不乆長。居瘴癘之地。蓋與魑魅鄰。苟非陛下哀而隣之。誰肯為臣〉

〈言者。氣候〉

〈圖經志。長孫無忌作隋志云。嶺南二十餘郡。大率土地下濕。多瘴癘。韓公謝表亦云。毒霧瘴氛。日夕發作。蓋因地卑土薄。陰陽之氣偏。一歲之間。暑〉

〈熱過半。晝燠夜寒。晴燠雨寒。晨夕霧昏。春夏雨淫。潮之氣候。大抵然也。然今此州民物繁夥。風氣頓殊。至今或有霜霰。非曩日比矣。至若寒暄不時。〉

〈嗜欲無節。則在在皆瘴。又在調護何如耳。陳文惠公寄題漳浦縣詩云。漳浦從來瘴霧深。潮陽南去更難禁。當持三載曾無事。不放閑愁入寸心。此〉

〈眞禦瘴方也。城池〉

〈圖經志城池。教場附橋附。州舊有子城。以金山為固。州之外城以土為之。歲乆頽圯。紹定間。王侯元應。因舊綦築之。外砌以石。自三陽門之南西北〉


〈環抱接于金山之背。計九百五十一丈。東西南北鬬七門以通徃來。元兵至潮。平城以後。不復興築。大德間。郡守帖里太中。復修東畔濱溪之城。謂〉

